
Edita: Deputación de Pontevedra   •   Depósito legal: PO 1-1958   •   Tel 986 804 100   •   www.boppo.depo.es   •   boppo@depo.es

Núm.

Xoves, 26 de setembro de 2024

188

BOPPO

ADMINISTRACIÓN LOCAL
MUNICIPAL

CERDEDO - COTOBADE
Ordenanzas e Regulamentos

APROBACIÓN DEFINITIVA REGULAMENTO ORGANIZATIVO DOS PROGRAMAS E 
ACTIVIDADES DE CONCILIACIÓN DA VIDA FAMILIAR E LABORAL

Dando cumprimento ao artigo 70.2 da Lei 7/1985, de 2 de abril, Reguladora das Bases do 
Réxime Local, faise público o texto íntegro do REGULAMENTO ORGANIZATIVO DOS PROGRAMAS 
E ACTIVIDADES DE CONCILIACIÓN DA VIDA FAMILIAR E LABORAL DO CONCELLO DE CERDEDO-
COTOBADE, que foi aprobada polo Pleno da Corporación en sesión de data 02 de agosto de 2024, 
publicado no BOP nº 153 de data 07.08.2024 polo prazo de trinta días e elevado a definitivo 
ao non presentarse alegacións á mesma

REGULAMENTO ORGANIZATIVO DOS PROGRAMAS E ACTIVIDADES DE CONCILIACIÓN DA 
VIDA FAMILIAR E LABORAL DO CONCELLO DE CERDEDO-COTOBADE

Exposición de motivos

CAPITULO I DISPOSICIONS XERAIS

Artigo 1 .- Obxecto

É obxecto deste regulamento establecer unha ordenación dos programas de conciliación da 
vida familiar e laboral que presta o Concello de Cerdedo- Cotobade.

Ademais do previsto neste regulamento será de aplicación a Ordenanza municipal reguladora 
do prezo público do Concello de Cerdedo- Cotobade, así como as restantes normas de réxime 
local, autonómicas e estatais de aplicación.

Artigo 2.- Obxectivos

Os programas de conciliación da vida laboral e familiar teñen como obxectivo xeral facilitar 
que as familias poidan compatibilizar a súa vida laboral e o coidado dos/as fillos/as menores, 
mediante unha alternativa de ocio que cumpra cos seguintes obxectivos:

•   Fomentar a adquisición de hábitos saudables e habilidades sociais que favorezan a 
solidariedade, o compañeirismo, a igualdade de xénero, o respecto pola diferenza e o 
traballo en equipo

•   Desenvolver o programa dende un modelo de intervención socio educativo baseado en 
temas transversais e contidos diversos que contribúan ao enriquecemento da formación 

como persoas, adquirindo valores e actitudes que lles permitan participar na sociedade 
de xeito positivo e consciente.

•   Realizar actividades lúdicas planificadas e estruturadas que sexan apetecibles e 
divertidas, xa que corresponden a horarios e épocas non lectivas.

•   Potenciar a adquisición de hábitos alimenticios sans, así como as normas básicas de 
hixiene e coidado de si mesmos e das súas pertenzas.

TITULO II MODALIDADES DO SERVIZO

Artigo 3. Concepto

Os programas de Conciliación do Concello de Cerdedo- Cotobade é unha serie de proxectos 
educativos pertencentes ao eido do lecer e da educación non formal, ao abeiro da normativa 
local vixente e das disposicións en materia educativa sobre a cooperación na realización de 
actividades e servizos complementarios

As fontes de financiación son o Concello de Cerdedo- Cotobade, as cotas aboadas polos 
participantes, sen prexuízo doutras achegas ou subvencións doutras Administracións que ao 
abeiro da normativa vixente sexan precedentes.

Este regulamento establece e concreta as normas de organización e funcionamento dos 
programas de conciliación do Concello de Cerdedo- Cotobade:

•   Concilia Maña: é un programa de conciliación da vida laboral e familiar para o alumnado 
escolarizado nalgún centro escolar do Concello de Cerdedo- Cotobade. Solo se levará a 
cabo naqueles Centros escolares que conten cun número de solicitudes que o faga viable.
Consistirá na execución de actividades de acollida, coidado, lecer e almorzo durante as 
horas previas á xornada escolar nos días lectivos.
O horario será de unha hora e media anterior ao inicio da xornada escolar.

•   Concilia Verán: é un programa de conciliación da vida laboral e familiar para os cativos 
, que estean cursando Educación Infantil e Primaria, que se desenvolverá durante os 
meses de xullo e agosto. O horario será de 09:00 a 14:00 horas.

Para outros programas e servizos da mesma índole que se poidan prestar, esta norma será 
de aplicación por analoxía mentres non se desenvolva unha regulación propia.

Artigo 4.- Contido Transversais

As actividades de conciliación se desenvolven no concello de Cerdedo- Cotobade, tanto polo 
propio Concello, como por outras entidades que queiran desenvolver as súas actividades dentro 
deste concello.

As actividades de conciliación, dentro da súa dobre vertente de educación non formal e de 
tempo libre, son un espazo privilexiado para traballar contidos transversais como a educación 
na igualdade e na diversidade. P

Artigo 5. Ámbito de aplicación.

O ámbito de aplicación territorial do presente regulamento é o Concello de Cerdedo- Cotobade.

O servizo está dirixido ao alumnado de Educación Infantil e Primaria empadroados no 
Concello de Cerdedo- Cotobade, con idades comprendidas entre os tres e os doce anos (ambos 
inclusive).

No caso de prazas dispoñibles aos matriculados nos centros educativos do Cerdedo- Cotobade.

O servizo desenvolverase nos Centros de Educación Infantil e Primaria do Concello, así como 
en calquera outra instalación, dependencia ou enclave cando así se considere oportuno e se 
planifique, contando cos permisos oportunos.

Artigo 6. Servizo de almorzo.

Este servizo so se dará no programa de Concilia Maña, sempre que as condicións o permitan, 
para a realización dos menús teranse en conta as intolerancias alimentarias, debidamente 
xustificadas de cada neno ou nena, e proporcionaráselle unha alimentación compatible con elas.

Os/As nenos/as que acudan aos servizos deberán ter adquiridos os hábitos de alimentación, 
manexo de utensilios e hixiene, propios de cada idade. No caso de non ser así, as persoas 
encargadas do servizo traballarán conxuntamente cos pais, nais ou responsables legais para 
que se produza unha adecuación das habilidades á idade do neno/a.

Artigo 7. Saídas

As/os nenas/os poderán realizar as saídas incluídas na programación dos servizos de 
conciliación, tras a autorización previa por escrito no formulario de solicitude de inscrición da 
actividade.

Estas saídas teñen por obxecto:

•   Favorecer o establecemento de relacións sociais en espazos diversos.
•   Observar e explorar á contorna.
•   Coñecer algunhas manifestacións naturais e culturais do medio.

Artigo 8. Funcións dos/as monitores/as.

Os/as monitores/as do servizo Concilia Maña terán as seguintes funcións:

•   Elaborar os almorzos segundo os criterios establecidos.
•   Desenvolver as actividades lúdicas propias do servizo.
•   Deixar recollidas as instalacións e limpo o mobiliario e os utensilios usados.
•   Atender os pais, nais ou titores/as persoalmente, para cuestións estritamente técnicas 

relacionadas coa atención diaria dos/as nenos/as. En todos os demais casos, deberán 
informar, en todo momento, ao empregado/a municipal encargado/a da coordinación 
do servizo, así como antes de realizar calquera tipo de xuntanza con calquera familia. 

Tamén deberán informar ao concello sobre as inquedanzas e suxestións dos pais, nais 
e titores/as.

•   Reunirse coa persoa responsable municipal do servizo cando lle sexa requirido.
•   Custodiar a documentación persoal dos/as usuarios/as do servizos ao abeiro do 

disposto na normativa vixente de protección de datos.
•   Controlar as asistencias ou ausencias dos nenos e nenas usuarias do servizo, mantendo 

un rexistro mensual que se lle entregará á persoa responsable municipal.
•   Educar mediante técnicas e estratexias propias da educación non formal e lúdica, en 

temas de saúde, consumo, alimentación, convivencia, socialización, etc.
•   Guiar e axudar a aqueles/as nenos/as que o precisen na adquisición dos logros evolutivos 

propios de cada idade.
•   Elaboración dun programa de actividades, que se desenvolverán durante o servizo, 

adaptadas ás idades das/os menores aos que van destinadas e utilizando a lingua galega 
como lingua vehicular.

•   Realización e participación nas actividades programadas, e rexistro destas e das 
incidencias que puidesen xurdir.

•   Elaboración dunha memoria das actividades realizadas.
•   Atender os nenos/as no caso de accidentes. Informar os pais e nais ou responsables 

legais e ao Concello de calquera incidencia que aconteza.
•   Realizar as demais funcións que se lles atribúan desde o Concello para o correcto 

funcionamento do servizo.

O decreto de convocatoria tamén marcará a porcentaxe de prazas reservadas no momento 
da preinscrición para aqueles casos que acrediten emerxencia social.

Os casos de urxencia durante o curso escolar deberán estar documentados e cumprir con 
algunha das seguintes circunstancias:

a)  Falecemento ou enfermidade grave, que incapacite a un/unha dos/as proxenitores/as, 
sobrevida durante o curso.

b)  Familia estranxeira solicitante de asilo que se instale no concello durante o curso.
c)  Outras causas acreditadas con informe social dun/dunha traballador/a social.

Artigo 10 . Programación Concilia Verán

A programación lúdica de cada un dos períodos estará diferenciada e deseñada sobre un 
eixo temático arredor do cal se organizan as actividades que desenvolveran os/as usuarios/as.

A programación de cada un dos períodos deberá estar recollida no proxecto docente. Esta 
programación deberá conter un módulo, que poderá ser transversal, que traballe a igualdade 
de oportunidades entre homes e mulleres, o respecto á diversidade e a promoción do uso da 
lingua galega.

Incluiranse os servizos de:

•   Acollida
•   Xogos dirixidos e grandes xogos, animación á lectura e cine.
•   Obradoiros e saídas

A selección de participantes realizarase seguindo os criterios do artigo 9 deste regulamento.

Artigo. Monitores/as Concilia Verán.

Os/as monitores/as do servizo terán as seguintes funcións:

•   Acoller o/a neno/a no comezo da xornada e levar un rexistro de entrada e saída, así 
coma un diario de asistencia.

•   Desenvolver as actividades establecidas na programación.
•   Deixar recollidas as instalacións e limpo o mobiliario e os utensilios usados, así como os 

espazos para a realización das actividades lúdicas.
•   Atender os pais, nais ou responsables legais persoalmente, para cuestións estritamente 

técnicas relacionadas coa atención diaria dos nenos e nenas. En todos os demais casos, 
deberán informar, en todo momento, á persoa responsable municipal encargada da 
coordinación do servizo, así como antes de realizar calquera tipo de xuntanza con 
calquera familia. Tamén deberán informar ao concello sobre as inquedanzas e suxestións 
dos pais, nais e titores/as.

•   Custodiar a documentación persoal dos usuarios/as do servizo ao abeiro do disposto na 
normativa vixente en materia de protección de datos.

•   Educar mediante técnicas e estratexias propias da educación non formal e lúdica, en 
temas de saúde, consumo, alimentación, convivencia e socialización.

•   Atender os nenos/as no caso de accidentes.
•   Informar os pais e nais ou responsables legais e a persoa responsable municipal de 

calquera incidencia que aconteza.
•   Exercer de modelo de conduta, mantendo unha actitude de respecto e comprensión 

cara aos nenos e nenas, resolvendo as súas dúbidas e mediando nos conflitos que se 
poidan producir.

•   Realizar as demais funcións que lles sexan atribuídas dende o concello para o correcto 
funcionamento do servizo.

TITULO III: REQUISITOS E PROCEDEMENTOS

Artigo 11. Criterios de admisión e baremo:

Os/As proxenitores/as ou responsables legais dos/as menores que desexen acadar praza no 
servizo deberán presentar, dentro do período de inscrición, a solicitude para tal efecto, dispoñible 
nas dependencias do concello e/ou onde se determine na convocatoria para tal efecto.

O prazo para presentar a solicitude estará fixado na convocatoria. P

A convocatoria realizarase con tempo suficiente para organizar eficientemente a actividade, 
e nela indicaranse os prazos do proceso, número de prazas, criterios de acceso e baremos para 
a asignación de prazas.

Artigo 12.1 Solicitude de alta no servizo

1. Os/As interesados/as deberán solicitar a alta no servizo presentando unha solicitude 
segundo o modelo normalizado.

Os elementos básicos que reunirá a solicitude son:

•   Datos de identidade do menor, do/s responsable/s deste e acreditación da relación 
xurídica entre ambos (libro de familia, sentenza, resolución administrativa, etc...)

2. A solicitude deberá estar asinada polo responsable do/a menor

3. Cando no/na menor concorran circunstancias persoais que poidan afectar ao seu coidado 
(enfermidades) ou á convivencia deberán ser comunicadas, mediante informe médico no

momento da solicitude, ou posteriormente se son sobrevidas.

4. Xunto coa solicitude achegarase a documentación que o Concello considere necesaria 
para acreditar o cumprimento dos requisitos e proceder á súa avaliación. Para estes efectos 
poderáselle pedir aos/ás solicitantes datos e documentación adicional ou complementaria.

5. As solicitudes presentaranse no Rexistro Xeral do Concello, ou por calquera outro dos 
medios recollidos na Lei 39/2015, de procedemento administrativo común das administracións 
públicas.

6. As solicitudes deben presentarse no prazo de tempo que se estableza a convocatoria.

7. Os/As usuarios/as do servizo estarán obrigados a comunicar calquera variación dos datos 
facilitados.

Artigo 12.2. Valoración das solicitudes

No caso de que o número de solicitudes supere a capacidade da oferta, farase unha primeira 
selección, na que se establecen os seguintes criterios de prelación:

Empadroados no Concello de Cerdedo- Cotobade, e no caso de que se supere a capacidade 
da oferta de prazas:.

1. Necesidade de conciliación, outorgarase nos seguintes casos:

a) Familias monoparentais con xustificación por traballo ou enfermidade grave que 
procure necesidade de conciliación.
b) Familias nas que traballen os/as dous/dúas proxenitores ou titores/as legais ou 
existan circunstancias especias de necesidade de conciliación.

c) No caso de familias nas que a custodia a desempeñe un/unha só/a proxenitor/a, 
aquelas nas que traballe o/a dito/a proxenitor/a.

Para a valoración deste criterio, deberase achegar en todos os casos, xunto coa solicitude, o 
informe de vida laboral emitido pola TGSS en situación de alta no período de presentación de 
solicitudes ou informe ou certificado de enfermidade grave (de ser o caso). Ademais, en cada 
circunstancia será preciso achegar tamén a seguinte documentación:

•   Para as familias monoparentais: certificado de monoparentalidade da Xunta de Galicia
•   Para as familias nas que traballen os/as dous/dúas proxenitores/as ou titores/as 

legais: o informe de vida laboral, emitido pola TGSS en situación de alta no período de 
presentación de solicitudes de ambos os proxenitores ou proxenitoras.

•   Para as familias cuxa custodia sexa dun só proxenitor ou proxenitora: nos supostos 
de separación, divorcio ou ruptura do vínculo non matrimonial é necesario copia da 
sentenza xudicial que determine esta, baixa no correspondente rexistro de parellas de 
feito e convenio regulador onde conste a custodia do/a menor.

2. Circunstancias familiares especiais

3. Renda da unidade familiar

Para acreditar este criterio, deberá achegar: documentación acreditativa de ingresos mensuais, 
mediante certificado tributario de IRPF dos proxenitores ou proxenitoras, correspondente 
ao exercicio inmediatamente anterior á convocatoria, expedido pola Axencia Estatal de 
Administración Tributaria (AEAT).

A falta de presentación da documentación acreditativa das situacións baremables suporá a 
renuncia implícita a ser valorado no apartado correspondente.

No caso de empate na puntuación, as solicitudes coincidentes ordenaranse en función da 
renda, tendo preferencias as rendas inferiores ás superiores. De continuar o empate ordenaranse 
pola data de entrada no rexistro.

Publicarase a lista provisional de preinscritos/as nos taboleiros do concello.

Concederase un prazo para a presentación de reclamacións que estará fixado na convocatoria.

Despois de valoradas as reclamacións e, de ser o caso, realizadas as modificacións oportunas, 
publicarase a lista definitiva dos/as preinscritos/as, así como unha lista de agarda con aquelas 
persoas que non obteñan praza.

Artigo 12.3. Formación de matrículas

O período de formalización de matrícula realizarase presentando o modelo oportuno 
dispoñible nas dependencias do concello.

De non realizar a confirmación de matrícula dentro do prazo fixado, entenderase que o 
usuario/a desiste da praza, polo que permitirá o chamamento doutro/a menor en lista de agarda. P

No alumnado de cada unha das actividades constarán datos de filiación, enderezo e teléfono 
para avisos, así como cantas circunstancias aconsellen unha atención diferenciada. O arquivo e 
tratamento destes datos estará suxeito á normativa vixente de protección de datos.

Para elo, as familias deberán achegar a documentación que se indique para cada actividade, 
e que en todo caso comprenderá:

a) Solicitude de inscrición (solicitude).
b) Fotocopia da tarxeta sanitaria do/a menor e do documento identificador do/a neno/a, 
ou dos responsables legais se o/a menor non tivese.
c) Ficha de autorización para recoller á/ao nena/o, no caso de que existan máis persoas 
autorizadas que o pai, nai ou responsable legais.
d) Documentación xurídica suficiente para demostrar a retirada da garda e custodia a 
algún dos proxenitores ou proxenitoras.
e) Ficha de autorización para tirar fotografías e utilización destas.
f) Informe actualizado do/a especialista que corresponda en relación a enfermidades e/
ou discapacidades que precisen dunha atención específica, en especial os xustificativos 
de alerxias e/ou intolerancias.

A documentación entregaráselle á persoa técnica do servizo, pasará polo Rexistro Xeral, para 
arquivarse e custodiarse conforme coa normativa vixente de protección de datos.

Artigo 13. Baixas

En calquera momento os/as proxenitores/as, titores/as dos/as participantes poderán solicitar 
a baixa no servizo.

Deberán facelo por escrito, incluíndo os datos identificadores do/a menor, da persoa que 
asina a solicitude, a relación que os/as une, e a data a partir da que o/a menor non fará uso 
do servizo.

A data a partir da que o/a menor abandona o servizo deberá ser posterior á data da solicitude 
de baixa, de non constar tomarase, para os efectos administrativos e de pagamento, a data da 
entrada no Rexistro do concello como data de cesamento no servizo. Para este procedemento 
poderá utilizarse o modelo dispoñible nas dependencias do concello.

A baixa extinguirá a obriga de pagamento segundo o recollido na correspondente ordenanza 
fiscal. Se a baixa non se solicita antes do día 25 do mes anterior no que o/a menor abandona o 
servizo, estarase obrigado/a ao pagamento do recibo dese mes/quincena segundo a modalidade 
outorgada.

A baixa formalizarase cunha dilixencia de baixa que permitirá o chamamento ao seguinte 
menor en lista de agarda.

No caso dun/dunha menor dado/a de baixa do servizo e que volva a precisar o servizo, 
deberá realizar unha nova solicitude de alta de acordo co establecido no artigo 14 sobre as 
solicitudes fóra de prazo.

Artigo 14. Ausencias.

A ausencia esporádica ou continuada dun servizo non exime da obriga de pagamento e non 
dá dereito á devolución das cotas.

Unha ausencia inxustificada durante un mínimo do 80 % do período mensual ou quincenal 
segundo a modalidade empregada producirá a baixa automática no servizo.

Será causa xustificada a falta de asistencia por enfermidade acreditada do/a menor.

No caso dunha ausencia xustificada manterase a praza, coa obriga de seguir facendo o 
pagamento da cota íntegra que se viña pagando.

No caso de baixa automática emitirase unha dilixencia desta e producirá o chamamento do 
seguinte menor en lista de agarda.

Artigo 15. Lista de agarda.

No caso de non haber prazas dispoñibles suficientes para satisfacer a demanda do servizo, 
xunto coa lista definitiva dos/as preinscritos/as admitidos/as, publicarase a listaxe de agarda 
coas persoas solicitantes excluídas. Para confeccionar esta listaxe seguirase a orde que resulte 
dos mesmos criterios e baremación empregada para a selección dos/as admitidos/as segundo 
o artigo 10 deste regulamento.

En función das matrículas non formalizadas, baixas voluntarias e automáticas que se produzan 
no servizo, os/as menores en espera irán accedendo ao servizo seguindo estritamente a orde 
na que figuren na lista de agarda.

O chamamento realizarase utilizando a vía máis rápida de comunicación, ben de xeito 
telefónico e/ou a través de correo electrónico. A falta de resposta despois de varias chamadas 
en 3 días diferentes ou a falta de resposta do correo electrónico despois de 2 días naturais 
a partir da data de envío, levará a desistencia da solicitude, quedando excluído do proceso e 
permitindo o chamamento á seguinte persoa da lista de agarda.

Para utilizar o servizo deberán asinar o impreso de formalización de matrícula, segundo o 
modelo dispoñible nas dependencias dos servizos sociais do concello.

Artigo 16. Solicitudes de alta fóra do prazo de preinscrición.

Os/as interesados/as en solicitar a alta como participantes poderán facelo tamén con 
posterioridade ao prazo de preinscrición.

No caso de non haber prazas dispoñibles, estas solicitudes incluiranse no final da lista de 
agarda por rigorosa orde de entrada no Rexistro Municipal. P

od
e 

ve
rif

ic
ar

 a
 in

te
gr

id
ad

e 
de

st
e 

do
cu

m
en

to
 n

o 
se

gu
in

te
 e

nd
er

ez
o:




ht
tp

s:
//s

ed
e.

de
po

.g
al




C
ód

ig
o 

se
gu

ro
 d

e 
ve

rif
ic

ac
ió

n:
Q

R
F

K
G

9X
P

5H
V

R
M

B
O

1



Edita: Deputación de Pontevedra   •   Depósito legal: PO 1-1958   •   Tel 986 804 100   •   www.boppo.depo.es   •   boppo@depo.es

Núm.

Xoves, 26 de setembro de 2024

188

BOPPO

Artigo 17. Contía e cobro das cotas.

As cotas de pagamento deste servizo serán fixadas e cobradas conforme co establecido na 
Ordenanza reguladora do prezo público pola prestación do servizo de conciliación da vida 
familiar e laboral.

Artigo 18. Solicitude de bonificación de taxas

A solicitude de bonificación de taxas deberá facerse por escrito no momento de presentar 
a solicitude de preinscrición.

Poderá utilizarse o recadro do modelo de solicitude de inscrición incluída para tal fin.

As posibles reducións aplicables, os criterios e a documentación para presentar para a súa 
valoración, recóllense na Ordenanza fiscal reguladora do prezo público pola prestación do servizo 
de conciliación da vida familiar e laboral.

Artigo 19. Dereito de admisión e potestade sancionadora

O Concello do Cerdedo Cotobade resérvase para si o dereito de admisión e de exclusión 
temporal ou definitiva dos nenos e nenas cando:

Que o/a menor requira coidados especiais que excedan a capacidade do servizo, segundo a 
valoración dos medios técnicos dos que se dispoña.

Se comporten reiteradamente de xeito incorrecto.

Os/as proxenitores/as, titores/as dos/as menores, non respecten este regulamento ou as 
normas básicas de convivencia.

Cando en anteriores actividades se producise a baixa automática do servizo polas causas 
anteriormente citadas.

O procedemento básico para unha exclusión debe incluír unha audiencia previa os/as 
proxenitores/as, titores/as, e comunicación escrita onde se concrete o tempo de exclusión e a 
causa.

Artigo 20. Persoal

O persoal de atención directa aos nenos/as en calquera dos programas deberá ter a 
cualificación adecuada para o posto de traballo:

•   Monitor/a de ocio e tempo libre ou Técnico Superior en Educación Infantil ou Técnico 
en Animación Sociocultural e Turística ou Técnico Superior en Integración Social ou 
Auxiliar de Educación Infantil ou outras relacionadas co eido de traballo con menores 
e xuventude

•   Manipulador de alimentos, para o Concilia Maña.

•   Ademais deberán estar en posesión do certificado negativo de delitos de natureza 
sexual.

Artigo 21. Ratios.

O número máximo de prazas definirase en función dos recursos dispoñibles e das 
características e necesidades propias dos/as menores, mantendo a ratio de 15 usuarios/as por 
monitor/a, exceptuando nos grupos de mais de 8 anos que será de 20 usuarios/as por monitor.

Artigo 22. Tipos de usuarios/as:

Son usuarios/as do servizo aqueles que se matriculen e independentemente de que o utilice 
todos os días ou días concretos. Pódese dar de alta no momento da matrícula ou, de haber 
prazas, con posterioridade.

Os/as usuarios/as poderán escoller entre as seguintes modalidades de utilización do servizo 
para o Concilia Maña :

•   Con ou sen almorzo
—— 1/ dia á semana
—— 2/ días á semana
—— 3/ días á semana
—— 4/ días á semana
—— 5/ días á semana
—— Días soltos

Os/as usuarios/as poderán variar a modalidade sempre que o permita a organización do 
servizo e que o soliciten mediante escrito motivado presentado antes do día 25 do mes anterior 
ao que se inicie o cambio de modalidade.

En caso de urxencia acreditada, poderase ampliar a frecuencia e/ou engadir o almorzo, 
solicitando o cambio en calquera momento. O prezo do servizo adaptarase á nova modalidade 
solicitada.

No Concilia Verán as quendas serán mensuais ou quincenais, segundo se estableza na 
convocatoria, durante os meses de xullo e agosto.

Artigo 23. Entrega e recollida dos/as menores

A entrega e recollida deberá realizarse dentro das marxes da xornada de cada actividade. Os 
pais e nais poden autorizar a calquera persoa maior de 16 anos para recoller aos seus fillos/
as, utilizando o modelo de autorización para tal efecto.

Se existise algunha circunstancia de orde legal especial na relación de algún dos proxenitores/
as co/a menor debe acreditarse explicitamente. Do contrario, calquera deles poderá recoller e 
autorizar recollidas do/a neno/a. P

Para abandonar a actividade de conciliación, os/as nenos/as da etapa de infantil terán que 
ser recollidos por unha persoa maior de idade autorizada. Os/As nenos/as de primaria poderán 
abandonar sen acompañante a actividade, sempre e cando, expresamente o/a responsable legal 
o autorice mediante o modelo de autorización dispoñible nas dependencias do concello.

As autorizacións anteriores serán valoradas polo departamento municipal correspondente e 
poden quedar sen efecto se así se determinase, e de ser o caso, seralle notificado ao/á solicitante.

TITULO IV DEREITOS E DEBERES DOS USUARIOS

Artigo 24. Dereitos.

1. Dereitos das/os nenas/os:

•   Acceso ás actividades sen discriminación por razón de nacionalidade, sexo, raza, 
relixión, ideoloxía ou calquera outra condición ou circunstancia persoal ou social.

•   Á debida consideración no trato, á dignidade da persoa, tanto por parte do persoal do 
centro como das/dos demais usuarias/os.

•   Ao sixilo profesional relativo aos datos do seu historial sanitario e sociofamiliar ao abeiro 
do disposto no Regulamento (UE) 2016/679 do Parlamento Europeo e do Consello, do 27 
de abril de 2016, relativo á protección das persoas físicas no que respecta ao tratamento 
de datos persoais e á libre circulación destes datos, así como da normativa sanitaria que 
exista ao respecto.

•   Á intimidade persoal tendo en conta as condicións de funcionamento do servizo.
•   A recibir unha asistencia individualizada de contido educativo cara á súa integración 

sociofamiliar de acordo coas súas necesidades específicas, que teña como obxectivos 
prioritarios a súa protección, educación e formación.

•   Darse de baixa do servizo por vontade propia.
•   A realizar saídas programadas ao exterior, sempre que conten coa autorización escrita 

por parte das nais, pais ou responsables legais.
•   A ser informados de xeito comprensible das medidas adoptadas ao respecto deles cando 

lles afecte á súa educación.
•   A ser educadas/os para a comprensión, tolerancia e convivencia democrática, 

posibilitándolles que poidan facer uso das súas opcións de forma libre e persoal.
•   A ser educados/as en hábitos alimenticios sans e nas normas básicas de hixiene e 

comportamento.

2. Dereitos das/dos proxenitores/as ou responsables legais:

A ser informados/as de xeito comprensible das medidas adoptadas respecto das/dos súas/
seus fillas/os e a pedir explicacións de canto afecte á súa educación.

A participar nas actividades educativas programadas para a convivencia coas familias.

E todos aqueles dereitos e obrigas dos pais/nais ou responsables legais que contemple a 
lexislación educativa vixente.

Artigo 25. Deberes

Deberes dos/as usuarios/as e dos pais, das nais e responsables legais:

•   Pagar as taxas que se determinen na correspondente Ordenanza fiscal reguladora do 
prezo público para a prestación do servizo de conciliación da vida familiar e laboral.

•   Cumprir as normas sobre a utilización dos servizos determinadas neste regulamento e 
as demais disposicións legais vixentes que sexan de aplicación. Non se permitirá o acceso 
ás actividades con obxectos de valor, cartos, teléfonos móbiles, tablets ou similares.

•   Manter unha conduta inspirada na tolerancia, na colaboración e no mutuo respecto aos 
outros/as usuarios/as, aos monitores/as e ao persoal do servizo.

•   Informarse e cumprir os trámites, prazos e requisitos precisos para a utilización do 
servizo.

•   Estar ao día no pagamento dos distintos servizos ofertados polo Concello.

Artigo 26. Aspectos sanitarios e hixiene.

As/os nenas/os deberán acudir as actividades de conciliación en condicións correctas de 
saúde e hixiene.

Non serán admitidas/os as/os nenas/os que padezan enfermidades infecto-contaxiosas. A 
aparición destas enfermidades deberá ser comunicada aos responsables das actividades de 
conciliación.

No caso de observarse síntomas dun proceso infecto-contaxioso nas/nos nenas/os durante 
o desenvolvemento da actividade, avisarase ás/aos nais, pais ou responsables legais, para que 
os recollan no menor tempo posible, co fin de evitar a propagación da enfermidade entre as/
os demais nenas/os.

No caso de enfermidade ou accidente sobrevido no servizo, despois das primeiras atencións 
no centro, o acontecido comunicaráselle á familia da/o nena/o e, se é o caso, garantirase

que esta/este reciba a atención médica axeitada.

Os/As responsables das actividades non lle administrarán ningunha medicación aos nenos 
e nenas participantes.

As actividades contarán en todo momento cunha caixa de primeiros auxilios revisada e 
actualizada, cos útiles axeitados para realizar as curas básicas.

Os/As nenos/as que necesiten atención especializada, deberán facelo constar na súa solicitude 
de matrícula, achegando documentación acreditativa, para a valoración da situación e o estudo 
das posibles adaptacións que garantan unha correcta atención. Nos casos en que a adaptación 

non poida ser inmediata, poderase atrasar a incorporación do neno/a ao servizo, durante o 
tempo necesario.

Artigo 27. Infraccións

1.  O incumprimento por parte dos beneficiarios/as dos deberes recollidos no artigo 23 
dará lugar a unha infracción, que se cualificaráde leve, grave ou moi grave.

2.  A declaración de infracción e a imposición da correspondente sanción acordarase de 
xeito motivado previa instrución dun expediente con audiencia dos interesados.

3.  Serán moi graves as infraccións que supoñan

a)  Unha perturbación relevante da convivencia que afecte de xeito grave, inmediata e 
directa á tranquilidade ou ao exercicio de dereitos lexítimos doutras persoas, sempre 
que se trate de conductas nin subsumibles nos tipos previstos no na L 4/2015, de 20 de 
marzo, de Protección da Seguridade Cidadá

b)  O impedimento do uso do servizo por outra ou outras persoas con dereito o seu emprego.
c)  O impedimento ou a grave ou relevante obstrución ao normal funcionamento do servizo
d)  Os actos de que teñan como consecuencia o deterioro grave e relevante de equipamentos, 

infraestruturas, instalacións ou elementos do servizo
e)  A grave desconsideración cos restantes usuarios do servizo ou co persoal a cargo do 

mesmo.
f)  A comisión de dúas faltas graves
4.  As demais infraccións clasificaranse en graves e leves, de acordo cos seguintes criterios

a)  A intensidade da perturbación ocasionada no normal funcionamento do servizo
b)  A intensidade dos danos causados ás instalacións e/ou elementos do servizo
c)  A reiteración ou reincidencia na conducta sancionada

Artigo 28. Sancións

Por razón das infraccións recollidas no artigo anterior poderán impoñerse as seguintes 
sancións

a)  Infraccións moi graves
—— Baixa no servizo, non podendo solicitar unha nova alta ata transcorrido un mínimo 

dun ano
—— Sanción económica canda a infracción corresponda a danos materiais, por unha 

contía equivalente aos prexuízos ocasionados.
b)  Infraccións graves

—— Suspensión da prestación do servizo por un prazo de 15 días a 3 meses.
c)  Infraccións leves

—— Suspensión da prestación por un prazo inferior a 15 días

—— Apercibimento

DISPOSICIÓNS FINAIS

Primeira. Este regulamento será aprobado polo Concello

Segunda. Este regulamento poderá ser modificado polo mesmo órgano que o aprobou, para 
adaptalo ás necesidades que se detecten durante a posta en marcha do servizo.

Disposición final primeira. A Alcaldía poderá ditar cantas ordes e instrucións resulten 
necesarias para a adecuada aplicación, interpretación e desenvolvemento deste regulamento.

Disposición final segunda. Este regulamento entrará en vigor de conformidade co disposto 
no artigo 70.2 da Lei 7/1985, reguladora das bases do réxime local, logo da súa aprobación 
definitiva e publicación no BOP e unha vez transcorridos os prazos previstos no artigo 65.2 da 
antedita lei.

En Cerdedo-Cotobade
O alcalde
Jorge Cubela López
Documento asinado dixitalmente

